
Irakasleen Prestakuntzarako Unibertsitate Masterra (online) 
https://www.goi-institutua.eus   

Lurraren Zientzien Irakaskuntza Bigarren Hezkuntzan

1. Oinarrizko datuak
• Modulua:  Espezifikoa II

• Izaera: Hautazkoa

• ECTS kredituak: 3

• Iraupena: 3 aste

• Irakaslea: Lander Intxausti Arriolabengoa

2. Ikasgaiaren azalpena eta testuingurua
Lurraren Zientzien Irakaskuntza Bigarren Hezkuntzan (LZBH) izeneko ikasgaia Irakaskuntza masterreko
Natur Zientziak eta Matematika espezialitateko modulu espezifikoan kokatuta dagoen hautazko ikasgaia
da.

Ikasgai  honetan Batxilergoko bigarren mailako Lurraren eta Ingurumenaren Zientziak (LIZ)  aukerazko
ikasgaiaren  azterketa  didaktikoa  egiten  da.  Horretarako  abiapuntu  modura  ikasgaiaren  oinarrizko
testuinguraketa egingo da, ondoren indarrean dagoen curriculumaren azterketa egingo da,  eta ostean,
jakintza-multzo desberdinak landuko dira. Azkenik LIZ ikasgaiak erabiltzea ahalbidetzen duen baliabide
metodologiko nagusiak aztertuko dira.

Ikasgai honen helburua ez da soilik kontzeptuak lantzea, ikas-irakaskuntza prozesuetan sakontzea baizik,
Lurraren  eta  ingurumenaren  zientziekin  loturiko  eredu  zientifikoetara  hurbiltzeko  zailtasunak  eta
estrategia  nagusiak  ezagutuz  eta  landuz.  Horren  bidez,  Bigarren  Hezkuntzako  ikasleen  STEM
konpetentziaren garapenari ekarpena egitearekin batera, jasangarritasunak planteatzen dituen erronkei
erantzuteko ezagutzak eskura ditzaten eraiki beharreko ibilbide didaktikoa garatzea bilatzen da.   

3. Konpetentziak
• Natur Zientzien arloko irakaskuntza-proposamen berritzaileak ezagutu eta hauek aplikatzea

• Unitate  didaktikoak  kritikoki  aztertzen  jakitea,  zientzien  irakaskuntzako ikerketen  emaitzetan

oinarrituta

• Metodologia berritzaileak ezagutu eta aplikatzea zientziaren irakaskuntzan

• Irakaskuntzako ebaluazio eta ikerketarako oinarrizko teknikak ezagutu eta aplikatzea 

4. Ikas-emaitzak
• Lurraren eta Ingurumenaren Zientzien irakaskuntzaren oinarri teoriko eta praktikoak ezagutzea.

• Indarrean dagoen curriculuma ezagutu eta berau sekuentzia didaktiko batera eramatea.

• Hainbat testuingurutan argudiatzea Lurraren eta Ingurumenaren Zientzien garrantzia STEM 
konpetentziaren ikuspegitik.

• Bigarren Hezkuntzako ikasleek zientziak ikasteko dituzten zailtasun nagusiak identifikatzea.

• Gaur egungo gizarte- eta ingurumen-arazo nagusiak eta horiek Lurraren Zientziekin duten 
harremana identifikatzea, iraunkortasunaren ikuspegitik. 

• Lurraren eta Ingurumenaren Zientzien irakaskuntzarako egokiak diren baliabide metodologiak 
diseinatzea.

5. Edukiak
1. Lurraren eta Ingurumenaren zientziak: testuinguraketa orokorra

2. Lurraren eta Ingurumenaren zientziak batxilergoko curriculumean

3. Ingurumena eta ingurumen-arriskuak: Edukien azterketa didaktikoa

4. Baliabide naturalak eta ingurumen-inpaktuak: Edukien azterketa didaktikoa

5. Lurraren eta Ingurumenaren zientziak lantzeko gako metodologikoak

6. Azken produktua: lurraren eta ingurumenaren zientziak irakasteko 10 ideia garrantzitsuenak

6.Metodologia
Ikasgaiak  ikaskuntza autonomo eta esanguratsua bultzatuko du  metodologia aktibo baten bidez, eta
UEUren online ikas-irakaskuntzarako eredu pedagogikoan oinarrituko da. Alderdi teorikoa eta praktikoa
uztartuko ditu, arreta ikaskuntza-prozesuan eta konpetentzietan jartzeko.

7. Tutoretza
Tutoretza-saioen helburua ikasgaiaren inguruko zalantzak  argitzea  izango da.  Bideo-bilera  sinkronoak
izango dira, eta, ikasgaiak irauten duen bitartean, bi egingo dira gutxienez. Saioen egunak eta ordutegia
irakasleak proposatuko ditu Ikasgela Birtualean.

8. Ebaluazioa
Ikasgaien  ebaluazioa  jarraitua  eta  hezitzailea  izango  da.  Kalifikazioetarako,  gai  bakoitzeko  zereginak,
azken  produktua  eta  parte-hartzea  baloratuko  dira.  Ikasketa-prozesuan  zehar  eginiko  hausnarketa
pertsonalei eta talde-dinamikan eginiko ekarpenei ere garrantzia emango zaie.

